
Tohi Kole ki ha visa
Ngaahi me‘a ‘i he lisi ke fakakakató ma‘á 
e kau ngāue toki hiki fo‘ou maí

‘Oku liliu ‘e he Ngāue‘anga kuo ‘osi Fakamafai ki he Visa Ngāué (Accredited Employer Work Visa (AEWV) 
‘a e founga ‘e lava ai ‘e he ngaahi ngāue‘angá ‘o fakangāue‘i ha kau ngāue toki hiki fo‘ou mai ‘o ngāue 
fakataimi. ‘E lava ‘e he ngaahi ngāue‘anga kuo ‘osi fakamafaí kenau fakangāue‘i ha kakai toki hiki 
fo‘ou mai ‘i ha ngaahi ngāue ‘oku faka‘atā pea kuo nau ‘osi fakakakato ‘a e ngaahi fiema‘u ki he vakai‘i 
fakangāué (job check). ‘Oku kau ki heni ‘a hono ‘uluaki vakai‘i ‘oku ‘ikai ke ‘i ai ha kakai Nu‘u Sila ‘okú nau 
‘atā atu ke fakahoko ‘a e ngāué. Ko hono tali pē ‘o ha ngāue‘anga kuo ‘osi fakamafai ke ne fakangāue‘i 
ha kau ngāue toki hiki fo‘ou mai ki ha fatongia, te nau lava leva ‘o kole ki he tokotaha ‘oku kumi ngāué ke 
tohi kole ki ha AEWV.

Ko e lisi ko‘ení ‘e lava ke poupou ki he kau ngāue ‘oku toki hiki fo‘ou maí ki hono vakai‘i ‘o ‘enau tohi kole ki ha AEWV. 

Kimu‘a peá ke kamatá

Ke ‘ilo‘i ‘a e founga ‘o e tohi kole ki he AEWV, ‘a‘ahi ki he immigration.govt.nz/applying-for-aewv
Ke tohi kole ki ha AEWV ‘e fiema‘u ke ke:

□	 ma‘u atu ha ‘imeili mei he ‘Imikuleisoni Nu‘u Silá (INZ) ‘o kole atu ke ke tohi kole ki ha AEWV. ‘E kau ‘i he ‘īmeilí ha 

fehokotaki‘anga ki ha peesi ke tali ai ‘a e kolé. E tala atu ai kiate koe ke ke hū ki he sisitemi ‘a e ‘Imikuleisoní ‘i he 

‘Initanetí ke ma‘u atu ai ‘a ho‘o tohi kole AEWV fakaangaagá

□	 ko ha RealMe® login ke hū ‘aki ki he ‘Imikuleisoní ‘i he ‘Initanetí. Kapau ‘oku te‘eki ke ‘i ai ha‘o ‘akauni RealMe, te ke 

lava ‘o kole ke fokotu‘u ia ‘i he kamata ‘o ho‘o tohi kole ki he visá

□	 ha tatau ‘o e aleapau ki he ngāué mo ha tatau ‘o e tohi ki hono foaki atu ‘o e ngāué pea kuo ‘osi fakamo‘oni hingoa 

ki ai ‘a ho‘o ngāue‘angá. ‘Oku ‘ikai fiema‘u ke fakamavahe‘i ‘a e tohi ki hono foaki atu ‘o e ngāue kuo ‘osi fakamo‘oni 

hingoa ki aí mei he aleapau ki he ngaué ‘o kapau kuo ‘osi fakamo‘oni hingoa ki ai ‘a koe mo ho‘o ngāue‘angá

□	 ha kaati fakamo‘ua (credit card) pe kaati totongi (debit card). ‘Oku mau tali ‘a e Visa, MasterCard, China UnionPay, 

AMEX mo e JCB, pe

□	 ha ‘akauni pangikē ‘i he ‘initanetí – te ke lava ‘o totongi ‘i hono ngāue‘aki ‘a e POLi (ngāue‘aki ‘a e pangiké ‘i 

he ‘initaneti)

□	 ha la‘i tā paasipooti.  

Ngaahi fiema‘u ‘oku tali ki he la‘i tā ki he visá 

‘E to e fiema‘u foki ke ke tukuhake (upload) ha ngaahi fakamatala pepa ke poupou‘i ho‘o tohi kolé, hangē ko:

□	 ho‘o paasipooti, ngaahi polisi lekooti (‘o kapau ‘oku fiema‘u) mo e ngaahi fakaikiiki ki he tangata‘i fonuá

□	 fakamo‘oni ‘o e ngāue, kau ai ho‘o aleapau ki he ngāue kuo ‘osi fakamoni‘i hingoa ki aí, mo e ngaahi tohi fakamo‘oni 

akó (qualifications) pe ngaahi pepa ki he lesisita fakangāué

□	 kapau ‘oku ‘i ai ha ngaahi fakamatala kuo ‘osi liliu lea, ko e fakamatala ‘oku ‘osi fakapapau‘í (certified) pe ngaahi liliu 

lea ‘oku faka‘ofisialé.  

Liliu ‘o e ngaahi fakamatala poupoú ki he lea faka-Pilitāniá

□	 To e vakai‘i ‘a e lisí ke fakapapau‘i kuo ke ma‘u kātoa ‘a e ngaahi fakamatala mo e fakamo‘oni ‘oku fiema‘u ke fakahū 

fakataha mo ho‘o tohi kolé.

TONGAN

https://www.immigration.govt.nz/employ-migrants/new-employer-accreditation-and-work-visa/aewv-information-for-migrants
https://www.immigration.govt.nz/new-zealand-visas/apply-for-a-visa/tools-and-information/general-information/how-to-create-a-realme-account
https://www.immigration.govt.nz/new-zealand-visas/apply-for-a-visa/tools-and-information/acceptable-photos
https://www.immigration.govt.nz/new-zealand-visas/apply-for-a-visa/tools-and-information/general-information/translating-supporting-documents-into-english


Ngaahi fiema‘u ki he Visá

Ke fakafonu ‘a e foomu kole ‘i he ‘initanetí, ‘e fiema‘u ke ke tali ha ngaahi fehu‘i mo 
‘oatu ha fakaikiiki ‘i he ngaahi peesi ko ‘eni ‘o e foomú:

‘Ilo‘i‘angá (Identity) 

Fakapapau‘i ‘a ho fakaikiiki fakafo‘ituituí mo e fetu‘utaki‘angá, kau ai:

□	 pe na‘a ke ‘osi tohi kole ki ha‘o visa ki Nu‘u Sila kimu‘a

□	 paasipootí mo e ngaahi fakaikiiki ‘o e fā‘ele‘í

□	 pe na‘a ke ‘osi ‘omai ha polisi lekooti kimu‘a. 

Kapau na‘a ke ‘osi fakahū mai ha polisi lekooti ‘i ha‘o tohi kole visa ‘i he kuohilí, kuo pau na‘e ‘oatu ia ‘i 

loto ‘i he māhina ‘e 24 fakamuimuí. Kapau ‘okú ke ‘omai ha polisí lekooti ki ha tohi kole fo‘ou, kuo pau ke 

si‘i hifo ‘i he māhina ‘e 6 ‘a hono motu‘á ‘i he taimi ‘okú ke fakahū mai ai ‘a ho‘o tohi kolé. ‘E fiema‘u ke ke 

tuku hake ‘a e setifikeití pe talitotongí (receipt) 

□	 tukuhake ha la‘i tā ‘o ho ‘ulú mo e umá ‘oku mātu‘aki lelei faka‘ilekituloniki.

Ngāue (‘oku totonu ke ‘osi kau ‘i ho‘o tohi kole ‘i he ‘Initanetí ha konga lahi ‘o e fakamatala ka ko‘ení)

Fakapapau‘i:

□	 ‘oku tonu ‘a e hingoa ‘o ho‘o ngāue‘angá, ‘o tatau mo ia kuo tu‘u ‘i ho‘o aleapau ki he ngāué

□	 tatau ai pē pe ko ho‘o ngāue‘angá ‘oku pule‘i ‘e ha memipa ‘o e fāmilí

□	 tatau ai pē pe ko ho‘o ngāue pē kiate koe (‘e ‘ikai te ke lava ‘o tohi kole ki ha AEWV kapau ‘okú ke ngāue 

pē kiate koe)

□	 ‘oku tonu ‘a e hingoa ‘o ho‘o ngāué, ‘a ia kuo fokotu‘u ‘i he aleapau ki he ngāué 

□	 ‘oku tonu ‘a e ngaahi fakaikiiki kehe ki he lakangá, kau ai ‘a e hingoa ‘o e ngaué, ANZSCO (Ngaahi Tu‘unga 

Fakakalakalasi ‘o e Ngāue ‘a ‘Aositelelia mo Nu‘u Silá) koutí (code), ngaahi houa ngāue fakauiké mo e 

fa‘ahinga ‘o e ngaué

□	 ho‘o vahé. Kapau he ‘ikai ke totongi atu ha‘o vahe tu‘upaú, ‘e fiema‘u ke ke fika‘i ho‘o totongi lau houá. 

Ki ha fakamatala lahi ange pea fika‘i ‘a e ngaahi tu‘unga ‘o e vahé, ‘alu ki he immigration.govt.nz/

calculating-pay-rates

□	 ko ho‘o lesisita fakangāué. ‘E ‘eke atu fekau‘aki mo e lesisitá ‘o fakatefito pē ‘i ha ‘i ai ha kouti ANZSCO 

‘oku hoa mo ho‘o ngaué pea tatau ai pē pe ‘oku ‘i he Lisi Lanu Matá (Green List)

□	 kapau ‘okú ke lolotonga tokoni‘i pe ‘amanaki ke tokoni‘i ha fānau ‘oku fakafalala atu pea ‘oku nau ‘i ha 

visa ‘eve‘eva pe visa ako. Kapau ‘oku pehē, kuo pau ke tu‘u ma‘u pē ‘a ho‘o pa‘anga hūmai ‘i ‘olunga ‘i he 

tu‘unga vāhenga ma‘ulalo tahá.

http://immigration.govt.nz/calculating-pay-rates
http://immigration.govt.nz/calculating-pay-rates
https://www.immigration.govt.nz/new-zealand-visas/apply-for-a-visa/tools-and-information/work-and-employment/green-list-occupations


‘Ulungaangá

‘Oku ‘eke ha ngaahi fehu‘i ki he kau tohi kole visa kotoa pē pe kuo nau fai ha ngaahi hia, ‘oku lolotonga 

fakatotolo‘i kinautolu, pe kuo ‘osi fakafoki kinautolu (deported) pe ‘i ai ha taimi ne ‘ikai tali ke nau hū ai ki 

ha fonua.

‘E malava pē ke ke tukuhake ha polisi lekooti pe ha talitotongi kapau na‘a ke ‘osi nofo ‘i ha ngaahi fonua kehe.

Mo‘ui Leleí

‘Oku ‘eke ha ngaahi fehu‘i ki he kau tohi kole visa kotoa pē fekau‘aki mo e tu‘unga ‘o ‘enau mo‘ui leleí. Te mau 

vakai‘i pe kuo ke ‘osi ‘oatu kimu‘a ha ngaahi tohi fakamo‘oni fakafaito‘o pe ngaahi faka‘ata hili ho‘o fakahū atu 

‘a ho‘o tohi kolé, pea talaatu ke ke ‘ilo‘i pe ‘oku to e fiema‘u ke ke to e ‘omai ha me‘a.

Ngaahi tohi fakamo‘oni ako mo e akó (kapau ‘e fiema‘u)

Fakapapau‘i ‘a e ngaahi fakaikiiki ‘o ho‘o tohi fakamo‘oni akó kapau ‘oku fiema‘u ki ho‘o ngāué pea na‘e 

fakamahino‘i atu ia ‘e ho‘o ngāue‘angá ‘i he vakai‘i fakangāué.

Hisitolia fakangāué 

‘E malava ke fiema‘u koe ke ke tali ha ngaahi fehu‘i fekau‘aki mo ho‘o ngaahi ngāue mo e a‘usia ‘i he kuohilí.

Ngaahi tohi fakamatala ke poupou atú

‘E fiema‘u ke ke tukuhake ‘a e ngaahi fakamatala ko‘ení, kau ai mo ha ngaahi liliu lea ‘o kapau ‘okú ke ma‘u 

kinautolu:

□	 ngaahi peesi ‘oku fiema‘u mei ho‘o paasipootí pe fakamatala ki he fefononga‘akí 

□	 kapau na‘á ke nofo ‘i ha fonua ‘oku ‘ikai ko ha tangata‘i fonua koe ‘i ai, ‘oku fiema‘u ha fakamo‘oni ‘okú 

ke ma‘u ‘a e totonu ke ke nofo ‘i he fonua ko iá

□	 ho‘o aleapau ngāue kuo ‘osi fakamo‘oni hingoa ki aí

□	 fakamatala ki ho‘o ngāué

□	 ho‘o tohi fakamo‘oni akó pe lesisita fakangāué, ‘o ka ‘oku fiema‘u 

□	 ha toe fakamo‘oni ke poupou‘i ho‘o tohi kolé (fili pē ‘a‘au).

‘E malava ke mau kole atu ke ke ‘omai ha fakamatala kehe ‘o makatu‘unga ‘i ho‘o ngaahi talí, hangē ko‘ení, ko 

ho‘o CV (curriculum vitae) pe ngaahi tohi fakaongoongo lelei fakangāué (references).

Fakakakato ‘a e peesi ki he Vakai‘í moe fakapapaú pea fakahū mai leva ho‘o tohi kolé.

Totongi ‘oku fiema‘u ki he tohi kolé. Te ke lava ‘o ngāue‘aki ‘a e: 

□	 Visa

□	 MasterCard

□	 China UnionPay

□	 Amex

□	 JCB

□	 POLi (pangikē ‘i he ‘initanetí) 

